
Dhanvantarikritam Vishnu Stotram

த⁴ந்வந்தரிக்ரு’தம் விஷ்ணுஸ்தோத்ரம்

த⁴ந்வந்தரிருவாச ।
ஜய விஷ்ணோ ஜயாசிந்த்ய ஜய ஜிஷ்ணோ ஜயாச்யுத ।
ஜய கோ³பால லக்ஷ்மீஶ ஜய க்ரு’ஷ்ண ஜக³ந்மய ॥ 29॥
ஜய பூ⁴தபதே நாத² ஜய பந்நக³ஶாயிநே ।
ஜய ஸர்வக³ கோ³விந்த³ ஜய விஶ்வக்ரு’தே நம:॥ 30॥
ஜய விஶ்வபு⁴ஜே தே³வ ஜய விஶ்வத்⁴ரு’தே நம: ।
ஜயேஶ ஸத³ஸத்த்வம் வை ஜய மாத⁴வ த⁴ர்மிணே ॥ 31॥
ஜய காமத³ காம த்வம் ஜய ராம கு³ணார்ணவ ।
ஜய புஷ்டித³ புஷ்டீஶ ஜய கல்யாணதா³யிநே ॥ 32॥
ஜய பூ⁴தப பூ⁴தேஶ ஜய மாநவிதா⁴யிநே ।
ஜய கர்மத³ கர்ம த்வம் ஜய பீதாம்ப³ரச்ச²த³॥ 33॥
ஜய ஸர்வேஶ ஸர்வஸ்த்வம் ஜய மங்க³ளரூபிணே ।
ஜய ஸத்த்வாதி⁴நாதா²ய ஜய வேத³விதே³ நம:॥ 34॥
ஜய ஜந்மத³ ஜந்மிஸ்த² பரமாத்மந்நமோऽஸ்து தே ।
ஜய முக்தித³முக்திஸ்த்வம் ஜய பு⁴க்தித³ கேஶவ ॥ 35॥
ஜய லோகத³ லோகேஶ ஜய பாபாவிநாஶந ।
ஜய வத்ஸல ப⁴க்தாநாம் ஜய சக்ரத்⁴ரு’தே நம:॥ 36॥
ஜய மாநத³ மாநஸ்த்வம் ஜய லோகநமஸ்க்ரு’த ।
ஜய த⁴ர்மத³ த⁴ர்மஸ்த்வம் ஜய ஸம்ஸாரபாரக³॥ 37॥
ஜய அந்நத³அந்நம் த்வம் ஜய வாசஸ்பதே நம: ।
ஜய ஶக்தித³ ஶக்திஸ்த்வம் ஜய ஜைத்ரவரப்ரத³॥ 38॥
ஜய யஜ்ஞத³ யஜ்ஞஸ்த்வம் ஜய பத்³மத³லேக்ஷண ।
ஜய தா³நத³ தா³நம் த்வம் ஜய கைடப⁴ஸூத³ந ॥ 39॥

ஜய கீர்தித³ கீர்திஸ்த்வம் ஜய மூர்தித³மூர்தித்⁴ரு’க் ।
ஜய ஸௌக்²யத³ ஸௌக்²யாத்மஞ்ஜய பாவநபாவந ॥ 40॥
ஜய ஶாந்தித³ ஶாந்திஸ்த்வம் ஜய ஶங்கரஸம்ப⁴வ ।
ஜய பாநத³ பாநஸ்த்வம் ஜய ஜ்யோதி:ஸ்வரூபிணே ॥ 41॥
ஜய வாமந வித்தேஶ ஜய தூ⁴மபதாகிநே ।
ஜய ஸர்வஸ்ய ஜக³தோ தா³த்ரு’மூர்தே நமோऽஸ்து தே ॥ 42॥
த்வமேவ லோகத்ரயவர்திஜீவநிகாயஸங்க்லேஶவிநாஶத³க்ஷ: ।
ஶ்ரீபுண்ட³ரீகாக்ஷ க்ரு’பாநிதே⁴ த்வம் நிதே⁴ஹி பாணிம் மம மூர்த்⁴நி விஷ்ணோ ॥ 43॥
இதி ப்³ரஹ்மபுராணே த்³வாவிம்ஶாதி⁴கஶததமாத்⁴யாயாந்தர்க³தம்

த⁴ந்வந்தரிக்ரு’தம் விஷ்ணுஸ்தோத்ரம் ஸமாப்தம் ।
ப்³ரஹ்மபுராண । அத்⁴யாய 122/29-43॥

